
জামায়াত-শিবিরের বিরুদ্ধে ছড়ানো হচ্ছে শীর্ষ ইসলামী বক্তাদের এআই

ভিডিও
আবু  ত্বহা  মোহাম্মদ  আদনান , মিজানুর  রহমান  আজহারী  ও  শায়খ

আহমাদুল্লাহসহ  জনপ্রিয়  ইসলামী  বক্তাদের  নামে  এআই

প্রযুক্তি  ব্যবহার  করে  ভুয়া  ও  প্রপাগান্ডামূলক  ভিডিও

সামাজিক  যোগাযোগমাধ্যমে  ছড়িয়ে  দেওয়া  হচ্ছে।

কৃত্রিম  বুদ্ধিমত্তা  (এআই ) প্রযুক্তি  অপব্যবহার  করে  জনপ্রিয়

বেশ  কয়েকজন  ইসলামী  বক্তার  নামে  ভুয়া  ভিডিও  সামাজিক

যোগাযোগমাধ্যমে  ছড়িয়ে  দেওয়া  হয়েছে।  এসব  ভিডিওতে  বাংলাদেশ

জামায়াতে  ইসলামী  ও  ইসলামী  ছাত্রশিবিরের  বিরুদ্ধে  বিভিন্ন

কাল্পনিক  ও  বিভ্রান্তিকর  মন্তব্য  করতে  দেখা  যাচ্ছে , যা

ফ্যাক্ট  চেকে  সম্পূর্ণ  ভুয়া  ও  এআই -জেনারেটেড  বলে  প্রমাণিত

হয়েছে।

জামায়াত-শিবিরের বিরুদ্ধে ছড়ানো হচ্ছে শীর্ষ ইসলামী বক্তাদের এআই ভিডিও

কৃত্রিম  বুদ্ধিমত্তা  বা  এআই  প্রযুক্তির  অপব্যবহার  নিয়ে  সাইবার  নিরাপত্তা  ও

ভুয়া  ভিডিওর  ছবি।   — সংগৃহীত

সামাজিক যোগাযোগমাধ্যম ফেসবুক ও ইউটিউবে
সম্প্রতি জনপ্রিয় ইসলামী বক্তাদের মুখাবয়ব ও
কণ্ঠস্বর হুবহু নকল (ডিপফেইক) করে তৈরি বেশ কিছু
ভিডিও ভাইরাল হয়েছে। ফ্যাক্ট চেকার প্রতিষ্ঠান
‘দ্য ডিসেন্ট’-এর অনুসন্ধানে উঠে এসেছে যে, বিশিষ্ট
বক্তা আবু ত্বহা মোহাম্মদ আদনান, মিজানুর রহমান
আজহারী এবং শায়খ আহমাদুল্লাহর নামে প্রচারিত এসব
ভিডিও সম্পূর্ণ এআই দিয়ে তৈরি বা সম্পাদিত।

ভাইরাল হওয়া ভিডিওগুলোতে দেখা যায়, বক্তাদের মুখ
দিয়ে জামায়াতে ইসলামী ও ছাত্রশিবিরের বিরুদ্ধে



তীব্র সমালোচনা করানো হচ্ছে। অথচ ভিন্ন ভিন্ন
বক্তার নামে ছড়ানো ভিডিওর বক্তব্য হুবহু এক হওয়ার
বিষয়টি শুরুতেই সন্দেহ তৈরি করে। ‘হাইভ মডারেশন’ ও
গুগলের ‘সিন্থ আইডি’ টুল দিয়ে বিশ্লেষণ করে দেখা
গেছে, ভিডিওগুলো ৯৯ শতাংশের বেশি এআই-জেনারেটেড।
উদাহরণস্বরূপ, আবু ত্বহা মোহাম্মদ আদনান ও
মিজানুর রহমান আজহারীর নামে প্রচারিত
ভিডিওগুলোতে জামায়াত ও নির্দিষ্ট এক আলেমকে নিয়ে
একই মনগড়া বক্তব্য প্রচার করা হয়েছে।

একইভাবে শায়খ আহমাদুল্লাহর নামেও দুটি আলাদা
ভিডিও ছড়িয়ে দেওয়া হয়েছে, যেখানে জামায়াত-শিবিরের
বিরুদ্ধে মানহানিকর ও বিভ্রান্তিকর মন্তব্য জুড়ে
দেওয়া হয়েছে। এআই প্রযুক্তির এমন অপব্যবহারের ফলে
সাধারণ নেটিজেনরা বিভ্রান্ত হচ্ছেন এবং অনেক
ক্ষেত্রে এটিকে আসল বক্তব্য মনে করে শেয়ার ও
কমেন্ট করছেন। সংশ্লিষ্ট বিশেষজ্ঞরা সামাজিক
যোগাযোগমাধ্যমে এ ধরনের অপপ্রচার ও ডিপফেইক ভিডিও
বিষয়ে সাধারণ মানুষকে অধিকতর সতর্ক থাকার এবং
যাচাই না করে কোনো কিছু বিশ্বাস বা শেয়ার না করার
আহ্বান জানিয়েছেন।

